
Naartunermi, erninermi meeravissiartaarnermilu sulinngiffeqartarneq pillugu Inatsisartut 

inatsisaata allanngortinneratigut inuit qitornaminnik, aappaminnik 

inooqatigisaminnilluunniit toqukkut annaasaqarsimatillugit qaammatit pingasut angullugit 

aningaasaateqarfimmit akiliunneqarlutik sulinngiffeqarsinnaanissaat anguniarlugu 

Naalakkersuisut peqquneqarnissaannik Inatsisartut aalajangiiffissaattut siunnersuut. 

Allannguut UPA2025-mi naammassereersimassaaq.  

 

(Inatsisartunut ilaasortaq Peter Olsen, Inuit Ataqatigiit) 

 

 

Naartunermi, erninermi meeravissiartaarnermilu sulinngiffeqartarneq pillugu Inatsisartut inatsisaata 

allanngortinneratigut inuit qitornaminnik, aappaminnik inooqatigisaminnilluunniit toqukkut 

annaasaqarsimatillugit qaammatit pingasut angullugit aningaasaateqarfimmit akiliunneqarlutik 

sulinngiffeqarsinnaanissaat anguniarlugu Naalakkersuisut peqquneqarnissaannut siunnersuut ima 

oqaaseqarfigissavaput.  

 

Inuit Ataqatigiinniit isumaatigut paasilluarsinnaavarput annaasaqarneq inuttut naalarlugu 

assigiinngitsumik misigissutitsigut nanertuutaasarmat, nukippassuillu atuiffiusarlutik piffissarlu 

annertooq inuttut ingerlaqqinnissamut atorneqartarluni. 

 

Qitornamillu annaasaqarneq annernaraluaqisoq tassanngaannartumik aqqusaarneqatarpoq 

tamannalu piffissap ingerlanerani inuunerup allanngorluinnarneranik imaqartarluni 

eqqarsarluaraluaraanniluunniit isummat nalorninartarlutik saaffissallu tammartuusisarlutik. 

 

Meerartaarnermi aamma aqqusaarneqartarpoq tamanna piffissap allanngorluinnarneranik 

nukippassuarnik atuiffiusarpoq inuttullu ingerlaqqeriarnissamut piffissangaatsiaq atorneqartarluni.  

 

Meeraarserneq annernartuuvoq ulluni ikitsuaqqani qaangerneqarsinnaanngitsuuvoq inuunerup 

ingerlaqqeriarnissaanut, periarfissaasinnaasut nalorninikkut pigineqalersarput qanorlu 

ingerlaqqeriarnissat aarlerinartuusarlutik, ilaatigut suliffiit apeqqutaallutik suliffigisaq 

ikiuulluarsimatillugu sullinneqarnerit pitsaasuusarput ilaqartarpulli tassa suliffimmut piaartumik 

suliartoqariaqartartunik tamannalu assigiinngitsumik pineqartarneq inuit ilaannut nanertuutaasarpoq 

pitsaanngitsoq. 

 

Kiisalu Inuit Ataqatigiinniit ilanngullugu oqaatigerusupparput annaasaqarnermi sulinngiffeqarnerup 

nalaani ikiorserneqarsinnaanerit inuttut pingaaruteqartuummata siunnersorneqarnerit 

oqaloqatigineqarnerit allatigullu ikiorneqarnerit.   

 

Inuit Ataqatigiinniit isumaqarpugut aningaasaateqarfimmik pilersitsiniarneq qanorlu 

aningaasalersorneqassava? Kikkullu? Assersuutigalugu SIK, AK, NPK, IMAK, ilaalu ilanngullugit 



 
suleqatigineqartariaqarnerat eqqarsaatigilluagassaasoq qanoq suleqatigineqassanersut tamanna 

pitsaasumik anguneqassappat allaqqunneqarsinnaangilaq kattuffiit suleqatigineqarnissaat. 

 

Qaammatillu taaneqartut pingasut ilumut tulluuttuusinnaanersut eqqarsaatigisassaalluni, tassami 

inuttut ikiorneqarsinnaanerit ilaatigut killeqartorujussuusarput assersuutigalugu taasinnaavara, 

inoqarfiit ilaat tarnip pissusaannik ilisimasalinni amigaateqarput piffissamilu ilisimasaqarlutut 

oqaloqateqarnissaminnut piffissami sivitsortumi utaqqinermik kinguneqarsinnaasarluni. 

 

Ilaqarpugummi immikkut ilisimasaqarluartunik oqaloqateqarusuttuusarmat. 

 

Kiisalu namminersortut suliffeqarfiutaanni suliffillit ilanngullugit eqqarsaatigineqartariaqarmata, 

tassami aningaasaateqarfiup qanoq atorneqartarnissaanik sinaakkutinik pitsaasumik 

sinaakkuteqarnissaa pingaaruteqarpoq. 

 

Isumaatigut paasilluinnarparput qulaani taasakka kingulliit eqqumaffigineqarnissaat 

pingaaruteqartutut isumaqarfigaagut. 

 

Inuit Ataqatigiinniit taama oqaaseqarluta naalakkersuisut allannguutissatut siunnersuutaat 

taperserparput. 

 

Qulaani aappaluttulik ilannguppara naalakkersuisut taperserlugit una aappaluttumiittoq 

kippparissumiittoq piiginnariuk. 

 
NAALAKKERSUISUT ALLANNGUUTISSATUT SIUNNERSUUTAA MALUGINIARPARPUT 

PITSAASUUSOQ KISIANNILI UPA 25 ULLOQARNERA MALUGINIAGASSAALLUNI,  

PEQQISSAARULLUGU SULIARNEQASSAPPAT ATAATSIMIITITALIAMI 

SULIARILLUARNEQARNISSAA KISSAATIGAARPUT. 

 

Taama oqaaseqarluta Inuit Ataqatigiinniit oqaaseqarluta Ilaqutariinnermut Peqqissutsimullu 

ataatsimiititaliamut innersuupparput. 

 


